
꧋ꦱꦺꦢꦤꦶꦥꦸꦤ꧀ꦫꦗꦲꦶꦁꦫꦸꦩꦺꦤꦶ꧉

꧋ꦲꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦏꦢꦺꦴꦱ꧀ꦱꦩ꧀ꦥꦸꦤ꧀ꦱꦩꦶꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦫꦗꦲꦶꦁꦟꦒꦫꦶꦫꦸꦩꦺꦟꦶ꧈ꦯꦁꦥꦿꦧꦸ Ferdinand I꧈ ꦏꦭꦠꦁꦒꦭ꧀ꦏꦥꦶꦁ 20 ꦗꦸꦭꦶꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦱꦺꦢ꧉ꦩꦼꦁꦒꦃꦒꦼꦫꦃꦲꦶꦥꦸꦤ꧀ꦱꦁꦤꦠꦥꦸꦤꦶꦏꦱꦩ꧀ꦥꦸꦤ꧀ꦱꦮꦠꦮꦶꦱ꧀ꦭꦩꦶ꧈ꦏꦭꦥꦸꦤꦶꦏꦯꦁꦥꦿꦩꦺꦱ꧀ꦮꦫꦶꦱꦮꦼꦒ꧀ꦏꦊꦉꦱ꧀ꦠꦶꦤ꧀ꦢꦏ꧀ꦏꦤ꧀ꦝꦠꦼꦁꦠꦤꦃꦄꦩꦺꦫꦶꦏꦃ꧉ꦯꦉꦁꦒꦼꦫꦃꦲꦶꦥꦸꦤ꧀ꦱꦁꦤꦠꦱꦪꦱꦔꦼꦠ꧀꧈ꦱꦁꦥꦿꦩꦺꦱ꧀ꦮꦫꦶꦭꦗꦼꦁꦏꦥꦼꦏ꧀ꦱꦏꦝꦮꦸꦃꦲꦤ꧀ꦏꦺꦴꦤ꧀ꦢꦸꦂꦩꦭꦶꦃ꧉ꦏꦭꦒꦼꦫꦃꦲꦶꦥꦸꦤ꧀ꦱꦁꦤꦠꦤꦼꦝꦼꦁꦱꦔꦼꦠ꧀ꦱꦔꦼꦠ꧀ꦠꦶꦥꦸꦤ꧀꧈ꦲꦶꦁꦏꦁꦲꦔꦝꦼꦥ꧀ꦥꦶꦮꦺꦴꦤ꧀ꦠꦼꦤ꧀ꦲꦶꦁꦔꦿꦶꦏꦸ꧇ꦯꦁꦥꦸꦠꦿꦶ Marie ꦲꦶꦁꦤꦒꦫꦶ Yoegoslavie꧈ꦥꦸꦠꦿꦩꦤ꧀ꦠꦸꦤꦶꦥꦸꦤ꧀ꦱꦁꦥꦿꦧꦸ꧈ꦥꦿꦩꦺꦱ꧀ꦮꦫꦶꦤꦶꦁꦫꦗꦲꦶꦁ Griekenland ꦱꦥꦸꦠꦿꦤꦶꦥꦸꦤ꧀ Prins Michael (ꦮꦪꦃꦲꦶꦥꦸꦤ꧀ꦱꦁꦥꦿꦧꦸ)꧈ Prins Nicolaas ꦭꦤ꧀ꦥꦿꦶꦤ꧀ꦱꦺꦱ꧀ Ilena ꦲꦶꦁꦏꦁꦱꦮꦼꦒ꧀ꦪꦸꦱ꧀ꦮ 18 ꦠꦲꦸꦤ꧀꧉

꧋ꦱ꧀ꦮꦂꦒꦶ ꦥꦿꦧꦸ Ferdinand I.   (foto)

꧋Prins Carol.  (foto)

꧋ꦏꦢꦺꦴꦱ꧀ꦲꦶꦁꦏꦁꦱꦩ꧀ꦥꦸꦤ꧀ꦏꦱ꧀ꦧꦸꦠ꧀ꦔꦶꦁꦒꦶꦭ꧀꧈ꦠꦁꦒꦭ꧀ 20 ꦗꦸꦭꦶꦯꦁꦥꦿꦧꦸꦱꦺꦢ꧉ꦏꦭꦥꦸꦤꦶꦏꦯꦁꦤꦠꦲꦶꦁꦤꦒꦫꦶꦆꦁꦓꦿꦶꦱ꧀ꦲꦔꦶꦤ꧀ꦠꦸꦤ꧀ꦤꦏꦼꦤ꧀ꦱꦼꦫꦠ꧀ꦠꦶꦭ꧀ꦒꦩ꧀ꦝꦠꦼꦁꦯꦁꦥꦿꦩꦺꦱ꧀ꦮꦫꦶꦲꦶꦁꦫꦸꦩꦺꦟꦶ꧈ꦲꦔꦠꦸꦂꦫꦏꦼꦤ꧀ꦧꦺꦭꦱꦸꦁꦏꦮꦤꦶꦥꦸꦤ꧀ꦤꦫꦺꦤ꧀ꦢꦿꦲꦶꦁꦆꦁꦓꦿꦶꦱ꧀꧉ꦢꦺꦤꦺꦏꦭꦲꦚꦫꦺꦑꦏꦼꦤ꧀ꦭꦪꦺꦴꦤ꧀ꦤꦶꦁꦯꦁꦤꦠꦮꦲꦸ꧈ꦲꦸꦠꦸꦱꦤ꧀ꦤꦒꦫꦶꦮꦭꦤ꧀ꦢꦶꦲꦶꦁ Boekarest, Baron van Nagell ꦲꦸꦒꦶꦝꦺꦫꦺꦏ꧀ꦲꦚ꧀ꦗꦼꦤꦼꦔꦶ꧉

